RREGULLA PROFESIONALE BAZE 

“PER NJE PASQYRIM ETIK TE FEMIJEVE NE MEDIA”
Fëmijët në Shqipëri përbëjnë mbi 40 përqind të popullësisë dhe ata përfaqësojnë një nga grupet më të mëdha shoqërore në vend. Sipas Konventës për të Drejtat e Fëmijës të OKB-së (të ratifikuar nga Shqipëria në Shkurt 1992), çdo fëmijë gëzon të drejtën e marrjes së një informacioni të përshtatshëm, si dhe të drejtën e fjalës, të shprehjes së mendimit dhe të marrjes në konsideratë si një individ me të drejta të patjetërsueshme.

Mass-media në të gjitha shoqëritë luan një rol të rëndësishëm në informimin e publikut si dhe në krijimin dhe respektimin e një imazhi pozitiv të qënies njerëzore, përfshirë edhe fëmijët. Duke patur parasysh këtë rol, mass-medias i del për detyrë, që jo vetëm të pasqyrojë me vërtetësi dhe paanshëmëri çështjet që shqetësojnë fëmijët, por njëkohësisht të marrë në konsideratë edhe respektimin e të drejtave të fëmijëve, nëpërmjet zbatimit të një etike dhe rregullash që vendosin në qendër fëmijën.

Për këtë qëllim Instituti i Medias në Shqipëri, me ndihmën e UNICEF në Nëntor 2006 filloi procesin e përgatitjes dhe konsultimit të disa rregullave profesionale bazë të posaçme për një pasqyrim etik të fëmijëve në media. 

1. PARIMET BAZE
Fëmijë konsiderohet çdo person nën 18 vjeç.
Interesi më i lartë i fëmijës! Gazetarët duhet të kenë parasysh që kur raportojnë për çështje që kanë të bëjnë me fëmijët dhe të drejtat e tyre, në çdo rast interesat e fëmijës, janë mbi çdo interes tjetër. Fëmijët shpesh gjenden në situata të vështira në jetën e tyre dhe raportim ose/dhe berja publike e identitetit te tyre, ose raportimi i padrejtë ose i gabuar mund ta vendosë në rrezik apo te ndikoje negativisht ne te ardhmen e fëmijës.Ne raste se botimi dhe trasnmetimi i lajmit shfaq nje rrezikshmeri te tille, lajmi te mos botohet apo te ndryshohet paraqitja dhe formulimi i tij (psh te mos flitet per nje rast femije konkret por te parashtrohet si problem i pergjithshem i situates se te drejtave te femijeve ne vend). 
Fëmijët kanë të drejtë absolute për privatësi. Nderhyrjet ne kete te drejte, si nga media ashtu edhe nga institucione te tjera lejohen vetem ne rastet kur ato i sherbejne mbrojtjes dhe interesit me te larte te femijes ne situaten konkrete. Nderhyrje te tilla nuk mund te justifikohen mbi te drejten e informimite te publikut te gjere. Per cdo nderhyrje te tille duhet te informohet dhe merret pelqimi i femijes si dhe kujdestarit te tij ligjor.

Luftimi i paragjykimeve.Media ka nje rol te rendesishem edhe ne parandalimin e luftimin e paragjykimeve dhe steriotipive ne shoqeri. Ne asnje rast, raportimit i ngjarjeve ku perfshihen femijet nuk duhet te transmetoje nje mesazh diskrimues per femijet dhe familjet e tyre qe i perkasin grupeve te ndryshme etnike, gjuhesore, kulturore apo shoqerore. Gjithashtu, raportimi i medias nuk duhet te coje ne krijimin e steriotipeve per femijeve. Kujdes i vecante duhet pasur per te evituar krijimin e steriotipive per femijet qe i perkasin pakicave (raportimi i ngjarjes sikur keta femije te jene viktima te komunitetit qe i perkasin)
Raportimi profesional, i plote dhe i sakte i ngjarjes. Nderkohe qe mbrohet indentiteti dhe interesi i femijes, ngjarjet ku perfshihen femijet duhet te raportohet ne kontekstin real ku ato kane ndodhur, duke i kushtuar rendesi analizes se plote te shkaqeve dhe vertetesise se cdo elementi te tyre. Gazetari duhet te mbeshtet ne te pakten 2 burime te ndryshme informazione, per profesionalitet e te cilave gazetari ka marre garanci. Megjithate kontrollimi i informacionit nepermjet burimeve te ndryshme nuk duhet te rrezikoje femijen e perfshire ne ngjarje 

Media ne sherbim te femijeve. Media me produktet e saj duhet ti sherbeje mireqenies dhe zhvillimit te femijeve si aktore te pergjegjshem ne nje shoqeri demokratike. Ne botimin dhe transmetimin e cdo materiali, media perkatese duhet te kete parasysh nese materiali mundet dhe duhet te aksesohet nga femijet dhe c’pasoja mund te kete ky material ne zhvillim e femijeve

Te mbeshtetet botimi dhe transmetimi ne media i materialeve qe percjellin shembuj pozitive tek femijet, ndersa raportimi i veprave penale te pasqyrohet duke i sherbyer nje interesi publik dhe jo per hir te sensacionalizmit.
Mediat shqiptare duhet te shikojne mundesite per realizimin e emisioneve dhe programme si dhe botimin e rubrikave per femije ne gjuhet e minoriteteve etnike dhe kulturore qe jetojne ne shqiperi. TVSH duhet te kete gjate javes cdo dite nga nje emision per femije ne gjuhet e ketyre minoriteteve.
Pjesëmarrja e fëmijës është një tjetër parim i rëndësishëm. Media duhet t’i krijojë fëmijëve hapësirën e duhur dhe të përshtatshme që ata të shprehin lirisht mendimin e tyre, pa e deformuar atë. 

Media duhet te reflektoje mendimet dhe opinionet e femijeve lidhur me zhvillimet ne vend qe ndikojne ne rritjen, mireqenien dhe zhvillimin e tyre. Nepermjet medias, femijet duhet te behet pjese e debatit publik mbi ceshtje te tilla si arsimi, shendetsia, mjedisi, zhvillimet urbane, etj. 
Në të njëjtën kohë media duhet të shikojë me prioritet që programet apo rubrikat për fëmijët, të përgatiten nga vetë fëmijët ose në bashkëpunim me ta. Mediat shqiptare duhet te punojne ne drejtim te rritjes se sasise dhe cilesise se programeve per femije
2. IDENTIFIKIMI I FEMIJES

a) Duhet shmangur cdo raportim, botim, transmetim, apo fotografim qe con direkt apo indirekt ne identifikimin me pamje dhe zë, me gjeneralitete, adrese apo përshkrues te cdo fëmije qe mund ose eshte viktime, deshmitar, i hetuar, akuzuar apo cilesuar fajtor per kryerjen e nje vepre penale.

b)  Duhet shmangur cdo raportim, botim, transmetim, apo fotografim qe con direkt apo indirekt ne identifikimin me gjeneralitete, pamor, visual, fonik, adrese apo përshkrues te cdo fëmije qe mund ose eshte perfshire ne nje ngjarje te rende familjare.

c) Ne te dyja rastet e mesiperme duhen perdorur teknologji qe mundesojne fshehjen e identitetit me pamje ose ze te femijes.
d) Kujdes duhet treguar edhe me raportimin, botimin, transmetimin, apo fotografimin e paleve te treta jo-femije, kur kjo mund te coje ne identifikimin direkt ose indirekt te femijes sipas rasteve a dhe b te siper-permendura.
e) Fotot apo imazhet e fëmijëve duhen marrë në mënyrë të ndershme dhe të sinqertë dhe kurdo që është e mundur, ato duhen marrë me dijeninë dhe pëlqimin e vetë fëmijës, prindërve të tij ose kujdestarit ligjor të fëmijës, pasi t’ju jete shpjeguar qëllimi.

f) Duhet shmangur botimi dhe transmetimi i fotove dhe imazhet degraduese te femijeve dhe ne vend te tyre duhet stimuluar botimi dhe transmetimi i fotove dhe imazheve positive te femijeve.
g) Duhet shmangur botimi dhe transmetimi i cdo fotoje dhe imazhi femije me nuance seksuale apo qe paraqet femijen ne pozicione te papershtatshme. 

h) Fotografimit dhe filmimi i femijeve duhet kryer ne ambiente publike ose ne prezencen e perfaqesuesit ligjor te femijes ose nje personi te ngarkuar prej tij.

i) Duhen evituar seancat e gjata te fotografimit dhe filmimit te femijeve dhe duhen marre masa qe ambienti te jete I pershtatshem per femijen (per cdo séance qe zgjat ne kohe,  femija te kete uje dhe ushqim ne dispozicion)
j) Mediat duhet te kene rregulla te forta per arkivimin dhe shperndarjen e fotografie dhe filmave me femije duke kufizuar dhe parandaluar mundesite e abuzimit me keto materiale 

3. INTERVISTIMI

a) Intervistimi i fëmijëve duhet të bëhet me praninë ose te pakten me dijenine e perfaqesuesit te tij ligjor ose nje personi te caktuar prej tij;

b) Femijes si dhe perfaqesuesit ligjor duhet ti shpjegohet paraprakisht qellimi i intervistes, si dhe perdorimi i mundshem i saj. Si femijes ashtu edhe perfaqesuesit ligjor duhet ti respektohet e drejta per te mos pranuar te intervistohet.
c) Ne rast se perfaqesuesi ligjor refuzon intervistimin e femijes, intervistimi mund te kryhet vetem nese femija insiston te intervistohet dhe gazetari ka nje arsye konkrete te mendoj qe intervistimi i sherben interesit te femijes 
d) Ne asnje rast gazetari nuk ushtron presion, ben premtime apo jep dhurata femijes apo perfaqesuesit te tij ligjor me qellim mundesimin e intervistimit 
e) Ne rast se gjate deshmise se femijes mbi nje ngjarje a fakt qe ai ka dijeni femija emocionohet ose shfaqet i ngarkuar psikologjikisht, intervista duhet te nderpritet deri sa kjo sitiuate te kapercehet. Kur shikon se situata vazhdon te jete e njejte, ose mund te rishfaqet, gazetari  heq dore nga realizimi i intervistes.
f) Ne te dyja rastet e siper-permendura (c dhe e) gazetari mund te kerkoje asistencen e nje psikologu apo punonjesi social te specializuar gjate intervistimit te femijes.

g) Intervista duhet te zhvillohet ne nje ambient te pershtatshem ku femija ndihet i lire dhe jo nen presion. Duhen te shmanget intervistimet dhe filmimet e gjata qe lodhin dhe ndikojne negativisht tek femijet si dhe perseritja pa arsye te forta e intervistimit dhe filmimit te te njejtit femije.

h) Ambienti dhe kohezgjatja e intervistimit si dhe pyetjet e drejtuara femijes duhet te jene ne perputhje me moshen dhe nivelin e pjekurise se femijes. Per te mundesuar kete duhet jo vetem trajnim i gazetareve qe punojne me femijet, por duhet edhe qe keta gazetare, para intervistimit te investojne ne vleresimin dhe kuptimin e femijes. 

i) Pyetjet duhet të jenë të qarta dhe të drejtpërdrejta dhe nuk duhet t’i sugjerojnë përgjigjen fëmijës (Mos përdor pyetje sugjestionuese ose pyetje që e drejtojnë fëmijën drejt atij fakti apo fenomeni mbi të cilin jeni të interesuar).

j) Shmang pyetjet ose komentet paragjykuese, të rrezikshme për fëmijën, ose ato që i sjellin ndërmend ngjarje traumatike.

k) Fëmijët nuk duhet të detyrohen të sillen sipas udhëzimeve të dhëna nga gazetari ose media, ata duhen nxitur vetëm të jenë vetvetja.

l) Nese gjate intervistimit gazetari vihet ne dijeni per nje veper penale te kryer ndaj femijes apo qe rrezikon femijen, gazetari duhet te njoftoje menjehere organet perkatese

m) Ne rast se gjate intervistimit gazetari vihet ne dijeni per fakte, berja publike e te cilave mund te rrezikojne jeten, shendetin apo mireqenein e femijes, intervista apo kjo pjese e saj duhet te mos botohet/transmetohet.

